
************************ 
 يوه  آکاشوانی  جموں  ہے  عبدالرحمان  تيں  خبر  سنُو۔ 

******************** 
LG PEMA 

ليفٹينٹ  گورنر  منوج  سنہا  نے  کل  سرينگر  مانہہ  پشمينہ  کاروبار  صنعت  کار ۔و۔کاريگر  فونڈيشن  پی   
غی  تقريب  مانہہ  شرکت  کی۔انُہاں  نے   2026ای  ايم  اے  غی  طرفوں  منعقده  پشمينہ  کاريگر  اعزاز 

تمام  انعام  حاصل  کرن  آلا  تے  پی  ای  ايم  اے  فاونڈيشن  نانہہ  اس  بہترين  قدم  ور  دلی  مبارک  باد   
کی۔اپنا  خطاب  مانہہ  ليفٹينٹ  گورنر  نے  کہيو  جے  ياه  اعزازی  تقريب  جموں  کشمير  غا  ثقافتی     پيش

ورثہ  تے  امکانات  غو  جشن  ہے۔انُہاں  نے  کہيو  جے  يہ  اعزازات  صرف  چند  افراد  نانہہ  نی  بلکہ   
ملک  غی  ايک  ايسی  مکمل  فنکارانہ  تہزيب  نانہہ  خراج  تحسين  پيش  کريں  جس  نے  نسل۔در۔نسل  دنيا  

نانہہ  مسحور  کيو  ہے ۔  ليفٹينٹ  گورنر  نے  دستکاری  غا  برگزيده  مجسم  بهگوان  ويشنو  کرما  غی   
روح  گو  حوالو  ديتا  واں  اس  گل  ور  زور  دت و جے  بهارت  نے  ہميشہ  دستکاری  نانہہ  ايک  مقدس  

و ہے۔علم  غو  درجو  دت  
****************** 

LG  PHDCCI  DELEGATION 
صنعت۔و۔تجارت  غا  پی  ايچ  ڈی  چيمبرز  غی  خواتين  صنعت  کاراں  غا  ايک  وفد  نے  جس  غی  قيادت 

پی  ايف  ڈی  سی  سی  آئی  غا  علاقائی  فيشن  ٹيکس  ٹيک  فورم  غی  سرپرست  ہمانی  اروڈه  کررئی    
ويں  پنجاب  بين   20تهيں۔  کل  ليفٹينٹ  گورنر  منوج  سنہا  سنگ  مُلاقات  کی،  وفد  غا  ممبران  نے

مانہہ  جموں  کشمير  غی  شرکت  غے  متعلق  اہم    2026العقوامی  تجارتی  نمائش  پی آئی  ٹی  ای  ايکس 
امرتسر  مانہہ  منعقد  ہون  توڑی   2026دستمبر  7تيں 3امور  ور  تبادلہ  خيال  کيو۔  ياه  ايکسپو  يعنی  نمائش

آلی  ہے۔  وفد  نے  ايکسپو  مانہہ  ايک  خصوصی  يوم  جموں  کشمير  منعقد  کرن  غی  تجويز  وی  پيش   
کی۔جس  غو  مقصد  کاروبار  ،  سرمايا  کاری،  برآمدات،  دستکاری،  کهاناں،  سياحت   تے  ثقافت  نانہہ   

 يکساں  کرتا  واں  جموں  کشمير  غو  ايک  مکمل  تے  جامع  تجربو  پيش  کرنو  ہے۔ 
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ****************** 

JKLA  ADJOURNED 
جموں  کشمير  قانون  ساز  اسمبلی  غا  سپيکر  عبدالرحيم  راتهر  نے  کل  خزاں  اجلاس  گا  اختتام  غے  

ينہ  مدت  واسطے  ملتوی  کردتو  ہے۔ يوه  بعد  جموں  کشمير  قانون  ساز  اسمبلی  گا  اجلاس  نانہہ  غير  مع
اجلاس  منعقد  ہوا۔  اختتامی    7ستمبر  توڑٰ  جاری    رہيو  تے  اس  دوران  اسمبلی  غا  30تيں 21اجلاس  

بيان  مانہہ  سپيکر  موصوف  نے  ممبران  اسمبلی  ،  اسمبلی  غا  عملہ  تے  اجلاس  گا  کامياب  انعقاد   
مانہہ  شامل  افسراں ۔و۔  اہلکاراں  گو  انُ  غی  خدمات  تے  تعاون  ور  شکريو  ادا  کيو۔انُہاں  نے  ممبراں  
گو  اجلاس   مانہہ  شرکت  واسطے  وی  شکريو  ادا  کرتا  واں  کہيو  جے  بحثيت  پريزيڈنگ  آفيسر  يعنی  

وامی  مسائل  چان  تے  انُ   تے  امير  مجلس  انُ  غی  ذمے  داری  ہے  کہ  وے  قانون  سازاں  نانہہ  ع 
لوکاں  توقعات  و  خواہشات  حکومت  تک  پہچان  مانہہ  سہولت  فراہم  کريں  جن  غی  وے  نمائندگی   

 کريں۔ 
********************* 
LA  CONSTRUCTION  MATERIAL  SHORTAGE 

جموں  کشمير  قانون  ساز  اسمبلی  اپنا  آئينده  اجلاس  مانہہ  جموں  کشمير  بهر مانہہ  ضروری  تعميراتی  
مواد  غی  شديد  قلت  تے  عدم  دستيابی  غا  معاملہ  ور  تفصيلی  بحث  کرے  غی۔ يوه  فيصلو  کئی  ممبران  

غی  طرفوں  چايا  گيا  خدشات  غے  بعد  کيو  گيو  ہے۔  اسمبلی  غا  سپيکر  عبدالرحيم  راتهر  نے  کہيو   
س  معاملہ  نانہہ  چايو  تے  ضروری  تعميراتی  مواد  غی  قلت  غے  باعث  پيدا   جے  مقدر  ارکان  نے  ا

ہون  آلی  مشکلات  تے  اس  غا  مرکز  غے  زير  انتظام  علاقہ  مانہہ  ترقياتی  تے  تعميراتی  سرگرمياں  
نانہہ  تسليم  کرتا     ور  پين  آلا  اثرات  ور  غور ۔و۔خوض  غو  موقعو  طلب کيو  ہے۔معاملہ  غی  سنگينی

 واں  سپيکر  نے  کہيو  جے  اس  مسلہ  نانہہ  آئينده  اجلاس  مانہہ  بحث  واسطے  چايو  جے  غو۔
********************* 



RANA  JJM IRREGULARITIES 
ا  جل  شکتی  گا  وزير  جاويد  احمد  رانا  نے  کل  کہيو  کہ  جل  جيون  مشن  جے  جے  ايم  گا  کماں  گ
 8نفاز  مانہہ  جموں  کشمير  قانون  ساز  اسمبلی  غی  ہاوس  کميٹی غی  طرفوں  نشاندہی  کی  گئی  تمام 

بے  جابطگياں  غی  تحقيقات  کی  جيں  غی۔ تے  تحقيقات  غا  نتائج  غی  بنُياد  ور  مناسب  کاروائی  نانہہ  
يقينی  بنايو  جے  غو۔اسمبلی  مانہہ  جے  جے  ايم  غا  کماں  مانہہ  مبينہ  بے  ضابطگياں  غے  متعلق  
ہووں  کميٹی  غی  رپوٹ  غا  حوالہ  سنگ  چايا  گيا  مسائل  گو  جواب  ديتا  واں  وزير  موصوف  نے   

کہيو  جے  حکومت  ايسی  تمام  نشاندہياں  نانہہ  سنجيدگی  سنگ  لے  تے  اس  گل  نانہہ  يقينی  بناوے  کی 
وائی  تيں  پہلاں  ہر  شکايت  يا  الزام  غی  مکمل  تے  مربوط  تحقيقات  کی  جيں۔ کہ  مزيد  کار   

********************* 
ITOO  GANDHI NAGAR  HOSPITAL 

وزير  صحت  سکينہ  اتو  نے  کل  قانون  ساز  اسمبلی  نانہہ  مطلع  کيو  جے  گورنمنٹ  اسپتال  گاندهی  
نگر  جموں  واسطے  نويں  عمارت  غی  تعمير  غے  متعلق  تجويز  زير  غور  ہے۔وزير  صحت  بی  جے  

پی  غا  ممبر  اسمبلی  وکرم  رندهاوا  غی  طرفوں  گاندهی  نگر  اسپتال  غی  پرُانی  عمارت  نانہہ  غير    
محفوظ  قرار  دين  غے  متعلق  پيش  کی  گئی  توجہ دلائو  تحريک  غو  جواب  دے  رہی  تهيں۔وزير  

غے  دوران  گاندهی  نگر  اسپتال  غی  پرُانی  عمارت    2025موصوفہ  نے  ايوان  نانہہ  دسيو   جے  سال
مانہہ  پانی  غی  شديد  رسائی  تے  پانی  جمع  ہون  غا  مسائل  پيدا  ہوا  تها۔  اس  غے  بعد  پی  ڈبليو  ڈی  
جموں  غی  طرفوں  عمارت  غو  ساختی  حفاظتی  آڈيٹ  کرايو  گيو۔جس  مانہہ  عمارت  غے  متعلق  بعض 

حفاظتی  خدشات  غی  نشاندہی  کی  گئی۔    
********************** 

DIV  COM  JMU  NH  PROJECTS 
صوبائی  کمشنر  جموں  رميش  کمار  نے  کل  جموں  صوبہ  مانہہ  چلايا  جارہيا  بکه  بکه  قومی  شاہرا  

و  جائيزو  لين  واسطے  ايک  ميٹنگ  غی  صدارت  کی۔  صوبائی   ور  پروجيکٹاں  غی  پيش  رفت  غ
کمشنر  نے  جموں  پونچه  جموں  ڈوڈه  تے  جموں  کشتواڑ  قومی  شاہراه  پروجيکٹاں  گا  بکه بکه  

پيکيجاں  غے  علاوه  خطہ  مانہہ  جاری  دوجا  کمان  گو  تفصيلی  جائيزو  ليو۔انُہاں نے  ڈپٹی  کمشنرز   
غے سنگ  بات  چيت  کی  تے اپنا  اپنا  دائره  اختيار  مانہہ  پروجيکٹاں  گو  ضلع  وار  جائيزو  ليو ۔تے   

 درپيش  مسائل  ور  تفصيلی  تبادلہ  خيال  کيو۔ 
******************** 

PROG  ANN 
 2ا  موقع  ورآکاشوانی  جموں گو  علاقائی  خبراں  آلا  شعوبہ  غی  طرفوں  عدم  تشدد  غا  عالمی  دن  غ

منٹاں  ور  مبنی  ايک  خصوصی  مباحثہ  ور  پروگرام  نشر  کرے  30اکتوبر  نانہہ  تہاڑی  غا  ڈهائی  بجے
غو۔  اس  خصوصی  نشريات  مانہہ  مارا  مہمان  ويں  گا  انکش  کمار  ،  مشير  گاندهی  گلوبل  فيملی   

جموں  کشمير  پروگرام  غا  موضوع  ور  اپنی  بصيرت  تے ماہرانہ  خيالات  غو  اظہار  کريں  گا۔  اس   
 پروگرام غی  ميزبانی   کريں  گا  مارا  انکر  جگموہن  شرما۔ 

****************** 
PMEGP  UNIT  ESTD 

ادهمپور  غا  ايک  گريجويٹ  انيل  کمار  نے  وزير  اعظم  روزگار  پيدا  کرن  غا  پروگرام  يعنی  پی  ايم   
غی  مدد  تيں  فنگيال  روڈ  غے  قريب  ايک  چهوٹا  کاروباری  يونٹ  قائم  کيو  ہے،  ات     ای  جی  پی،

گندم  ،  مصالحہ  تے  کهان  غو  تيل  تيار  کيو  جے۔  وه اپنی  دُکان  تيں  سامان  فروخت  کريں  ،  آن  لائين  
آڈر  ليں  تے  گاہکاں  غا  کہراں  توڑی  سامان  پُجاويں ۔  انيل  کمار  گندم  تے  ثابت  مصالحہ  مقامی    

 کساناں  تيں  براه  راست  خريدں۔ 
******************* 

